
پێوانە رەخنەییەكان لەئەدەبی كلاسیكی كۆندا 
]یۆنان و رۆمان[ بەنموونە

پ.ددڵشادعلیمحمدم.سعیدمحمدعبدالله
زانكۆیسلێمانی/كۆلیجیزمانزانكۆیچهرمو/كۆلیجیپهروهردهوزانستهسروشتییهكان

                                                   

پێشەكی :

 رەخنە خۆی لە خۆیدا میكانیزم و كایەیەكە ، تێیدا بەرهەمەكان لەزاخاو دەدرێت و لەڕێگەیەوە بەرهەمی تەواو دروست لەنادروست 

جیادەكرێتەوە، بەواتایەكی دی رەخنە بەها دەبەخشێتە دەق ، ئیدی ئەو دەقە هەرجۆرێك بێت، لەم سۆنگەیەوە ، خودی رەخنەو 

كارەكەی ، لەلایەك ، جۆرەكاریزمایەكی پێ دەبەخشێت، لەلایەكی ترەوە، كارێكی گران دەكەوێـتە ئەستۆی رەخنەگر.

ئەم لێكۆڵینەوە پێكهاتووە لەدووبەش:

لەبەشی یەكەمدا، باس لە چەمك و پێناسەی ڕەخنە كراوە،  دواتر پێوانە رەخنەییەكانی ئەدەبی یۆنانی بەوردی خراوەتە ڕوو، لەبەشی 

دووەمیشدا پێوانە رەخنەییەكانی ئەدەبی رۆمانی باسكراوە، تاوەكو لێرەوە بنەمایەكی دروستی رەخنەو پێوانەو پێوەرەكان بەخوێنەر 

بناسێرێت.

گرنگی بابەتەكە :

گرنگی ئەم بابەتە لەوەدایە ، كە تیشك دەخاتە سەر پێوانە رەخنەیەكان لەئەدەبی یۆنانی و رۆمانیدا ، كە بەشێوەیەكی ئەكادیمی لە 

دووتوێی لێكۆڵینەوەیەكی زانستی دا نەخرابێتە ڕوو، لەگەڵ ئەو ئاراستانەی ، كە ئەم میتۆدە رەخنەییە گرتویەتیە خۆی . 

میتۆدی لێكۆڵینەوەكە: 

لەبەرئەوەی باس لە مێژووی رەخنەی یونانی ورۆمانی دەكەین، بۆیە میتۆدی مێژویی ، وەسفی شیكاریی بەكارهێراوە.

سنوری لێكۆڵینەوەكە:

مەبەستمانە لەرێی میكانیزم و شێوازی كاركردنی فەیلەسوف و رەخنەگرە یۆنانیەكان ورۆمانیەكانەوە پێوانە رەخنەییەكان دیاریبكەین، 

تاوەكو لێرەوە بە میكانزیم و شێوازیكی تر كار لەسەر دەق بەپێی قوتابخانە رەخنەییەكان دیاری بكەین.

بەشی یەكەم:

چەمك و پێناسەی ڕەخنە

ڕەخنەی ئەدەبی ، بریتییە لە هەڵسەنگاندن و تەتەلەَكردن و راڤە كردنی دەق، یاخود هونەری ڕاڤەو لێكدانەوەی كارەئەدەبییەكانەوچێژ 

و توانستی ڕەخنەگر كاریگەری زۆری لەسەر پرۆسەكەو لایەنە نێگەتیڤ و پۆزەتیڤەكان دەبێت، هەموو ئەمەش لەپێناو دیاریكردن، 

یان بڕیاردان و جیاكردنەوەی باش وباشرلە خراپ و لە خراپر ، بۆیە ڕەخنەی ئەدەبی هەم هۆیە ، هەم ئامانج. 

وشەی ڕەخنە لە وشەی) Kritike (ی گریكی و )Crticism(ی ئەوروپییە هاتووە، وشەكەش لە بنچینەدا دوو واتا ئەبەخشێت: 

1-جیاكردنەوە، یان شیكردنەوە.

2- حكومدان و هەڵسەنگاندن. )1(

بە واتای حكومدان بەسەر شتێك، رووداو ، كردەوە ، تیۆر، بەرهەمی ئەدەبی، وتاردان … تاد هاتووە، هەموو ئەمانەش بە مەبەستی 

دەرخستنی لایەنی باش و خراپی بەرهەم بەكارهاتون.

زاراوەی )النقد( لە فەرهەنگی زمانی عەرەبیدا، بەسێ  واتای سەرەكی بەكارهاتووە:پێدان ، یان عەیب لێگرتن ، یان جیاكردنەوەی پارەی 

قەڵب لە پارەی نا قەڵب، وەك شاعیر دەلێت:

»تنفی یداها الحصی فی كل هاجرە    

  نفی الدراهم تنقاد الصیاریف)2(.

ئەدەبدا  لەگەڵ  لەسەرەتاوەو  هەر  بێت  پێیەش  بەم  هەرزان«)2(  لە  گران  جیاكردنەوەی  لە  بریتییە  ڕەخنە  وشەی  كەواتە«واتای 

سەریهەڵداوە، بۆیە ئەدەب و ڕەخنە دوانەیەكن ناتوانرێت لەیەكری جیابكرێنەوە.

پێوانە رەخنەییەكان لەئەدەبی یۆنانیدا

پێوانە  ئەو  یۆنانی ورۆمانی، بەگشتی  بۆ رەخنەی  ، سەرەتا دەگەڕێتەوە  ئاشكرایە، رەخنەی ئەوروپی مێژوویەكی كۆنی هەیە  وەك 

، كە لەسەرەتای ڕەخنەوە  ، بریتیین  لە بۆچوونی ئەو نوسەر و ڕەخنەگرانەی  ، كە بۆ ڕەخنەی كلاسیكی دیاریكراون  ڕەخنەییانەی 

تاوەكو ئەمرۆ، بە تێڕوانینی جیاواز خراونەتە ڕوو ،لەناوئەمانەشدا فۆكەس خراوەتە سەر هەڵسەنگاندن ، یان بڕیاردانی رەخنەگرەكە 

لەسەر دەقەكە بۆنموونە.

 ڕەخنەی یۆنانی

1- ئەرستۆڤان)386-385-380/450-448-446(

بەپێی مێژوو،  یۆنانی كۆن لانكەی لە دایكبوونی چەندەها جۆرە زانستەو ڕەخنەی ئەدەبیش  یەكێكە لەو زانستانە، چونكە سەرەتا 

ساكارییەتی ڕەخنە یەكەمجار لە كارە كۆمیدییەكانی نوسەری بەناوبانگ )ئەرستۆڤان(دا  دەردەكەوێت.

)تراجیدیا( و  مەرگەسات  بواری  هەردوو  لە  نوسەرە  ئەم  كۆن،  یۆنانی  شانۆی  بەناوبانگەكانی  نوسەرە  لە  یەكێكە   ، )ئەرستۆڤان(   «

بەزمەسات )كۆمیدیا( بەرهەمی نوسیوەو بە یەكێك لە پێشەنگەكانی شانۆی یۆنانی كۆن دادەنرێت.«)3(

بەگشتی ئەو پێوانانەی ، كە )ئەرستۆڤان( بەكاریهێناون بریین لە :-

)أ(-پێوانەی كۆمەڵایەتی :

دەقەكانییەوە،  رێی  لە  دەتوانێت  نووسەر  چوارشێوەیەشدا  لەو  ڕەخنەگرتن،  جۆرەكانی  لە  جۆرێكە  ئەدەب  پێیوایە   ، )ئەرستۆڤان( 

هەندێك ڕەخنە ئاراستە بكات،  یان پێشكەش بكات ، بەم جۆرە رەخنەیە دەوترێت )ڕەخنەی ناودەق(،  هەندێك جاریش هانای بۆ 

ڕەخنەی سەتیر بردوە ، ئەمەش جۆری ئەو رەخنەیەیە،كە  لەسەر بنەماو پێوەری كۆمەڵایەتی ئەنجامی داوە ، چونكە سروشتی وابووە،  

 ، ) nephelai( ) بۆیە شێوەی ڕەخنەگرتن و گاڵتە پێكردنی ئەرستۆڤان، تواناو كاریگەرییەكی زۆری هەبوو، چونكە شانۆی) هەورەكان

هەجوی سۆكراتی هاوڕێی دەكات، هەروەها لە شانۆگەری )بۆقەكان(یش )batrakhoi( ، كە لەبارەی ڕەخنە و هەجوكردنەوەیە، ئەوە 

پیشاندەدات ، كە  گەورەترین دەسەڵاتداری ئەو سەردەمە و گەورەترین شاعیر لە زمانی پارێزراونین ، كەواتە پێوەرە كۆمەڵایەتییەكان 

هۆكاربوون بۆ بڕیاردان.

»)ئەرستۆڤان( لەو شانۆگەریەدا هێرش دەباتە سەر )سوقرات(  وكەسانی تر  )سۆفستاییەكان-سفسگس )چەنەبازی(  sophistes ()*(ەكان،  

چونكە مێشكی لاوان تێكدەدەن، هەرچەندە ئەرستۆڤان لەم شانۆگەریەدا خۆی وا دەرئەخات، كە سەر بە بیرو بۆچوونی كۆنە«. )5(

)ب(- پێوانەی ئاینی :

ئەم شانۆنامەیە)بۆقەكان(، لە هەمانكاتدا هەجو نامەیەكی مەزهەبیەو بە درێژای ژیانی ئەم شاعیرە، ڕەخنەی سەتیری لە بەرهەمەكانیدا 

دەبیرێت و گاڵتە بە ) دیۆنیسیۆس ( ی خوای شەراب دەكات ،لێرەشدا پێوانەی ئاینی بەكاردەهێنێت، چونكە بەپێی روانینە ئاینەكان 

خواوەندی شەراب پێگەیەكی بەرزتری هەیە  لەچاو خواوەندەكانی تردا،ئەمەش هۆكارن بۆ هەڵسەنگاندنی خواوەندەكان.

بۆنمونە: شانۆگەری  هەورەكان)the clouds( ، كەلە ) سەدەی 5 پ. ز( نوسراوە،  بابەتێكی گاڵتە ئامێزە بەسۆكرات و فەلسەفەكەی، كە 

تێیدا باس لە پیاوێكی پیری دەوڵەند دەكات بە ناوی )Strapsiadesسریبسیادیس(، كە كوڕەكەی ناوی Phidippides و تا سەرئێسقان 

قەرزارە، باوكی لەپێناو رزگاركردنی لەم كێشەیە ، هانا بۆ سۆفستاییەكان دەبات، چونكە وای بیستبوو ئەمان دەتوانن راستی و ناراسِتی 

دایمەزراندووە،  بنچینەدا )سۆكرات(  لە  لێكۆدەبوونەوە، كە  بیرمەندەكانی  ئەو شوێنەی، كە  بۆ  پیاوەكە دەچێت  بۆیە  ئاشكرابكەن، 

بەڵام فێربوون هیچ سودێكی بۆ پیاوە پیرەكە نابێت، بۆیە كوڕەكەی دەنێرێت، دوای خوێندن دەگەڕێتەوە لای باوكی و وردەوردە 

دەستدەكات بەلێدانی باوكی و دواتر دایكی، باوكی ئەمە، وەك بنچینەی ئاكار دەزانێت ، بۆیە باوكی پێیوایە )سۆكرات( وایلێكردوەو 

بیری تێكداوە، هەور لای سۆكرات  و خەڵكی یۆنان لە جێگەی خوداوەندە .)6(

لە شانۆگەری )بۆقەكان( )The Frogs( دا باتراخوی ) بۆقەكان( )Batpaxoi( دا: هەوڵیداوە كێشەی شیعری كۆن و نوێ چارەسەربكات، 

بۆئەو مەبەستەش ئەسخیلۆسی)Aeschylus )7 ،وەك هێمای كۆن وەرگرتوەو یۆرپیدس Euripides  یشی ، وەك هێمای شیعری نوێ 

ناڕەسەنەكان ماون«)9(  وەرگرتوە)8(، ئەرستۆڤانس خواستی بەلای ئەسخیلۆسدا بوو، بۆیە دەیوت: خەیاری شاعیران مردوەو تەنها 

شاعیرەكان گەڵای بێ سەمەرن، باڵۆنی بەتاڵن و لە هەوادا باڵدارەكان كون كونی دەكەن، ئەم شانۆگەرییە گاڵتەكردنە بە هەر دوو 

كوشتوە،  یۆرپیدسی  كە   ، مردنییەتی(  )رەشپۆشی  تراژیدیا  خوای   Dionysus دیۆنسیۆس  یۆرپیدس(،  و  ئەسخیلۆس  نەمر)  شاعیری 

هەوڵی گەڕانەوەی دەدات بۆ ژیان، دادەبەزێت بۆ جیهانی خوارەوەو چاوی بە هەردوو شاعیر)ئەسخیلۆس و یۆرپیدس( دەكەوێت، 

هەریەكەشیان هەوڵدەدات لەوی تر بەهێزترو شیاوتربێَت بۆ گەڕانەوە، )دیۆنیسیۆس( دەبێتە دادوەریان، بەهۆی ئەمەشەوە مەبەستە 

سەركییەكەی ، كە بۆی هاتبوو لەبیری دەچێتەوە، بۆیە بەڵێندەدات براوەیان بگەڕێنێتەوە بۆ ئەسینا، چەند كارێكی هونەری و شیعریان 

بۆ  ئەوەی هاتوە  لەگەڵ  ئەسخیلۆس هەڵدەبژێرێت،  بەڵام دواجار  یەكێكیان،  لە هەڵبژاردنی  دەخاتەبەردەم، دواتر حەیران دەبێَت 

ئاینیانە بۆ شیعری دانابوو  گەڕانەوەی یۆرپیدس«)10( كەواتە لێرەشدا ئەو پێوانانەی كەلەشیعری كۆندا هەبوون وەیان ئەو پێوانە 

)ئەسخیلۆس( جێبەجێكرد ، بۆیە لەگەڵ بەرهەمی یۆرپیدسی دەدا بۆ گەڕانەوەی ، بەڵام ئەسخیلۆسی هەڵبژاردوو چونكە لەدەرووندا 

هێزە ئاینیەكەی پاڵنەر بوو بۆ گەراندنەوەی ئەسخیلۆس .   

2-سۆكرات :

ئەفلاتونی  بیروبۆچوونی  بە  پەیوەستە  تر،  مەسەلەكانی  هەموو  وەك  ئەدەبیەوە،  ڕەخنەی  لەبارەی  سۆكرات  بۆچوونەكانی  بیرو 

لەهەندێك  ئەوەشدا  لەگەڵ  جیاناكرێنەوە،  ئاسانی  بە  هەروا  و  تێكەڵبوون  ئەودا  بیروبۆچوونەكانی  لەگەڵ  یاخود  خوێندكارییەوە، 

نوسینی ئەفلاتوندا بە گشتی دەقی ) پارێزگاریكردن لە سۆكرات (دا، دەتوانین بیروباوەڕی ئەم فەیلەسوفە گەورە ئاكاریە، لە بارەی 

شیعرەوە بزانین ، هەروەكو لەم دەقەدا دەڵێت« هەموو هەوڵ و كۆششێك، لەپێناو گەیشن بە ڕاستی، مانای هاواری غەیبی بەجێبهێنم  

و بۆ ئێوەی باسبكەم، دوای ئەوە ناوی خەڵكی و دەوڵەتم بینی ، بە خزمەتی شاعیران گەیشتم ، دڵنیابوون لەوەی ، كە نادانی من 

بۆ ئەوان ئاشكرادەبێت، لەم ڕووەوە لە ئەنجامی بیری شاعیران ئەوەی زیاتر لە نوسراوەكاندا نوسرابوو بۆیانم خوێندنەوەو لەپێناو 

بەدەستهێنانی زانیاریدا ، واتای وشەكانیم پرسی، ئەی ئەسینییەكان شەرم دەكەم ، واقیعی حاڵەتێك بڵێم، بەڵام ناچارم و دەیڵێم، كە 

هەموو ئامادەبووان باشر لە شاعیران سەرنج لە شیعرەكانیان دەدەن و لە بابەتەكەی دەكۆڵنەوە، بە زوویی زانیم كە مایەی قسەی 

شاعیران زانست نییە ، بەڵكو وتەكانیان لە هەندێك سۆزی سروشت و شەوق و زەوقەوە سەرچاوەدەگرێت، وەك ئەوەی كە كاهنان و 

خەڵكی بە پەرۆشەوە دەبیرێن، وشەی شیرین لە زمانەوە دەردەچێت ، بەڵام خۆیان تێناگەن چی دەڵێن ، لەوە تێگەیشتم كە بەهۆی 

ئەو شیعرانەی دەیڕازێننەوە، خۆیان بەزاناترین خەڵك دەزانن و خەڵكی تر هیچ نازانن (. )11(

لەمەوە دەتوانین ئەوە هەڵیهنجێنین بە گشتی ،كە) سۆكرات( یەكەمین كەسە پەی بەوە بردوە، كە هێزی تێگەیشن و ڕەخنەی شیعر، 

لەگەڵ هێزی داهێنان و ڕێكخستنی دەقدا جیاوازی هەیە و ڕەخنەگری شیعر لە شاعیرەكەی باشر دەیناسێت، لەم ڕووەشەوە هەندێك 

بنچینەو سەرچاوەی هونەری و ڕەخنە لەم گفتوگۆیەی سۆكراتدا خراوەتە ڕوو.

)أ(-پێوانەی ئاكاری :

»سۆكرات،  شیعرو تەواوی پیشە هونەرییەكانی تر، لە ڕوانگەی ئاكارەوە سەیر دەكات .لەم ڕووەوە لە بارەی بەهای شیعر لە ڕوی 

پڕەنسیپ و بنەمای ئاكارییەوە، بڕیاری لەسەر ئەدات، لە ڕوانگەی سۆكراتەوە غایەو ئامانجی هونەرەكانی وەك شیعر دروسكەری چێژو 

خۆشیە«)12(  كەواتە شاعیر تەنها هەستیی بیردەكاتەوە و عەقڵی وەلاناوە ، ئەمەش رۆڵی لەسەر ژیان نابێت و لەسەر بنەمایەكی 

ترە،هونەر و كاری هونەری سەروكاری لەگەڵ چاكە و باشەدا نییە و )سۆكرات( لەم ڕووەوە ، كە شیعر بە بێسود دادەنێت، تەنانەت 

جوانییەكەشیان وەلادەنێت، بۆیە هەندێ جار جوانی و سودمەندی لەیەك جیاناكاتەوە و بڕوای وایە ئەوەی سودی نییە، ناتوانێت جوان 

بێت ، كەواتە پێوانەی سۆكرات پێوانەی ئاكاری بەكار هێناوە و تێدا دەبێت شاعیر راستگۆ بێت لەگەڵ كردە عەقڵیەكاندا و ئەوشتانەی 

كە دەیڵێت دەبێت شیاوی جێبەجێكردن بێت لە خودی خۆیدا ، بۆ پێوانەی عەقڵی وئاكاری بەكارهێناوە.

)ب(- پێوانەی عەقڵی :

ڕەخنەی  وپێوانەی  پێگەیشن  بردووە هێزی  بەوە  پەی  كە   ، كەسە  یەكەمین  بەگشتی  ) سوكرات(  كە  ئەوە هەڵهێنجێنین  دەتوانین 

شیعری لەگەڵ هێزی داهێنان و رێكخستنی دەقدا جیاوازی هەیە و، ڕەخنەگری شیعر ، شاعیرەكەی باشر دەناسێت ، بەگشتی خاڵی 

دەستپێكردنی)سۆكرات( بریتییەلە گەڕان بەدوای مەعریفەدا، چونكە وای دەبینێت مەعریفە ناتوانێت بنەمایەكی راست بوەستێنێت ، 

ئەگەر پێشر لێنەكۆڵرابێتەوە لەرێگەی  گەیشن بەمەعریفەوە بەهەمان شێوەش ئاكار ئەگەر رێگەی زانستی بۆنەگریتە بەر ، كەواتە 

یەكەم مەعریفیە و دووەم، ئاكارە.

 هەرلەم ڕوانگەیەشەوە ، وتەكانی ئەم هەقیقەتە دەسەلمێنن ، بۆنموونە :

 »1- هەموو مرۆڤێك ئەگەر ژیری بەكاربهێنێت دەگاتە راستییەفەلسەفییەكان وكۆیلەكانیش هەمان ژیرییان هەیە.

 2-تەنها یەك شت دەزانم، ئەویش ئەوەیە كە هیچ شتێك نازانم.

3-زانین مرۆڤ چاكر دەكات، ئەم زانینەشم لە زۆر كەسدا بەدی نەكرد، هەرلەبەر ئەمەشە كە دەڵێت)سۆكرات( فەلسەفەی هێنایە 

سەر زەوی و خەڵكی ناچاركرد بیر لەژیانی چاك و خراپ بكەنەوە.)13(

3-  ئەفلاتون :

)ئەفلاتون( بۆچوونەكانی لە چوارچێوەی  دیالۆگەكاندا خستوەتەروو، بۆیە قەسەكردن لەسەر بۆچوونی ئەفلاتون، پێویستی بەخوێندنەو 

لیكدانەوەی تەواوی دیالۆگەكان هەیە، )ئەفلاتون( لە دیالۆگەكاندا هەموو جارێك بابەتی سیاسی وئاكارو میتافیزیك وپەروەردەو فێركردن 

...تاد و بیروبۆچوونی لەسەر ڕەخنەی ئەدەبی خستوەتەروو، ئەم دیالۆگانەش تێكەڵەیەكە لە بۆچوون و پەروەردەكردن و كەسایەتی 

هاوبەشی )سۆكرات( و )ئەفلاتون(، واتە سۆكرات كەسایەتێكی دەمامكداری نێو دیالۆگەكانە، ئەو بابەتانەی كە كەسایەتییەكان دیالۆگی 

لەسەری دەكەن، بریتین لە وتاردان ، وەك لە »دیالۆگی جۆرجیاس و فایدروس، بنچینەی زمان، وەك لە دیالۆگی كراتولوس،  فێركردنی  

سۆفستاییەكان، وەك لە دیالۆگی بروتاكۆریاس، لێكدانەوەی جیاواز بۆ شیعر، وەك لە دیالۆگی ئەیۆندا«)14(، جگەلەمانەش لە )كۆمار( 

و )یاساكان( دا باسی لە رێڕەوی ئایدۆلۆژی و مەسەلە گشتیەكان كردوە.

)أ(-پێوانەی كۆمەڵایەتی :

شایانی باسە، )ئەفلاتون( لەمەسەلەی ژندا كەوتۆتە ژێر كاریگەری پێوانە كۆمەڵایەتیەكانەوە ، لەگەڵ ئەوەشدا هەوڵیدەدا لاوەكان 

بە  رێگەش  بەكارهێناوەو  نواندنی  شێوازی  فەلسەفیەكانیشدا  دیالۆگە  لە  هەروەها  بن،  دەروونیان  لە  گوزارشتكردن  هونەری  فێری 

دەربڕینی رای بەرامبەرو هەستەكان، كە لەوكاتەدا باوبوون دەدات، بۆنموونە هێرش دەكاتە سەر كەسایەتی ژنان، كە لەسەر شانۆكاندا 

لەشێوەی سۆزانی و ئاژاوەگێڕو خیانەتكاردا......تاد. دەردەكەوتن« .)15(

جگەلەمەش بۆ شاعیرەكانیش هەمان پێوانەی بەكارهێناوە ، چونكە پێی وابوو شاعیرەكان دەزانن چۆن یاری بە هەستە لاوازەكانی خەڵكی 

نەزان و ناڕۆشنبیر بكەن ، لەهەمانكاتیشدا لەناو خۆشیاندا بێعەقڵی و چێژی نادروست و لادان لە یاساكانیان  پەروەردەكردوە،هەروەها 

پێیوایە، نە لە شیعری هۆمیرۆس و هیسیۆدۆس و نە هی شاعیرێكی تردا، بنەمایەك بەدیناكرێت ، كە بۆ بەرنامەی فێركردن بشێت، 

هەروەها دژی ئەو بوچوونەشە، كە )هۆمیرۆس( لەهەموو ڕوانگەیەكی ژیانەوە، مامۆستای مرۆڤایەتی خاوەنی مەعرییفەی مرۆیی و 

خواوەندی و رابەریی مرۆڤایەتی بێت، ئەمەش  بیروبۆچوونێكی كۆنەو بەكەڵكی سەردەمی )ئەفلاتون( نایەت.

)ب(-پێوانەی ئاینی :

لەبەرئەوەی ئاین كۆمەڵێك داستانی دیاریكردووە بۆ چینەجیاوازەكان ، بۆیە ئەفلاتوونیش »ئەم پێوانەیەی كردووەتە بنەماو پێیوایە 

ناتوانرێت لەرێگەی شیعرو بەرهەمی شیعرییەوە مەعریفەو راستی بەدەست بێت، دەسەڵاتی باڵاش نییە رەوشت و ئاكار دروستبكات، 

ئەم وتانەی ئەفلاتون لەسەر زاری بوتاگوریاسەوە دەخاتەروو، پێیوایە شاعیران لەسەردەمی هۆمیرۆس بەدواوە مامۆستای رەسمین و 

حاڵیان حاڵی سۆفستاییە سەرەتاییەكانە، كە دەیانەوێت هاووڵاتێكی باش بن.)16(

هەروەها لەبارەی شاعیرەیشەوە دەڵێت«ناتوانین پشت بە وتەو دەربڕینی شاعیران ببەستین، چونكە لەلایەك  هەندێك جار شاعیران 

بپشكرێن،  ئەمە   بەوردی  دەبێت  بۆیە  خۆی،  شاعیرەكە  نەك  پیرۆزە،  ئیلهامی  سەرچاوەكەی  ئەوە  دەردەبڕن،  دروست  بۆچوونی 

ناتوانرێت وەك ئەڵتەرناتیڤی مەعریفی و عەقڵی وەربگیرێت،لەلایەكی تریشەوە،  شاعیران بەهۆی  ئەگەر راستیشی سەلمێرا، ئەوا 

شێتی سۆزیان و لاوازی ئاكاریان ، ناتوانرێت بكرێن بەڕابەری مرۆڤی عاقڵ، چونكە شاعیر هەست بەوەناكەن ، كە دەیڵێن، هەروەك 

چۆن قسەكانیان پڕە لە ئاڵۆزی و دژی، هەربەم شێوەش شاعیران ناتوانن گوزارشت لە خۆیان بكەن«)17( ئەوانەش ، كە دەكەونە 

ژێر كاریگەری شێتی شاعیران، بەشداریدەكەن لە ئیلهامە ناعەقڵیەكاندا،  ئەوا لێكدانەوەكانیان دورن لە هەر بنەمایەكی عەقڵی و 

پێوانانە  ئەم  نەیانتوانیوە  شاعیران  رەچاوكردووەو  ئاینییەكانی  پێوانە  )ئەفلاتوون(  كەواتە  مەعریفە.  لە  هونەرو  خاڵیە  و  هوشیاری 

پەیڕەوبكەن ، بۆیە بەم شێوازە هەڵسەنگاندنی كردووە، بۆیە دەڵێت :«شاعیرەكان لە شیعرەكانیاندا وێنەی خواوەندو پاڵەوانەكان لە 

شێوەیەكی نەشیاودا دەكێشن و كاریگەرییان لەسەر ئاكاری مرۆڤ دەبێت، چونكە دەبێـت وێنەیان لە  شێوەی كەسێكی راستگۆ و 

دڵسۆزدا بكێشن، لەبەرئەوەی بەدەر لەمە كاریگەری لەسەركیانی كۆمەڵایەتی باڵا هەیە«.)18(

لە كۆمار دەركردوە، چونكە شیعر  )ئەفلاتون( هەموو شاعیران وهونەرمەندانی  ئاینییەكانی  پێوانە   ، هەربەهۆی لادانی شاعیرەكان 

بە هەموو  درامی  و  داستانی  )ئەفلاتون( شیعری  دەروونە هەروەها  بەشی خوارەوەی  بەرهەمی  و  راستییەكەوە دوورە  لە هەموو 

شێوەكانییەوە رەتدەكاتەوە، واتە رەتكردنەوەی كارەكانی هۆمیرۆس و ئەسخیلۆس،چونكە شاعیران نەیانتوانیوە بابەتی پێوەرە ئاینییەكان 

بكەنە بنەماو پێوانەی شیعریان هەرئەوەشە وایكردووە، كە  ڕێڕەوی كاریان بەمەبەست ڕووبەڕووی رەخنەی ئەفلاتون بوونەتەوە« 

بەمانایەكی تر ئەفلاتون شاعیر هەڵدەسەنگێنێت ، نەك بەرهەم ، بۆیە شاعیر دەبێت ، وەك مرۆڤ پەیامدار بێت  لەگەڵ ئاینەكەی و 

رێز لە پێوەرەكانی بگرێت ، بۆیە ئەم بۆچوون و پێوانانەی هەڵبژارد«.)19(

)ج(-پێوانەی نرخاندن :

مەبەست لەو پێوانەیەیە ، كە لەئەنجامی كاریگەربوون وبەها كۆمەڵایەتیەكان، نرخاندن بۆ دەقی شیعریی دەكات ، بۆیە  )ئەفلاتون( 

دەپرسێت :شیعر سودی چییە؟ ئایا شیعر زانستیە، كە بۆ ڕێز و تەواوكاری مرۆڤ بەكاربهێرێت یان نا؟ هەروەها لەوە دەكۆڵێتەوە ، كە 

ئایا شاعیر دەتوانێت ئامۆژگاری و ڕێنمایی و فەزیلەت پیادەبكات، یان دەبێتە هۆی گومڕاكردن؟ دواتریش لەوە دەكۆڵێتەوە ، كە ئایا 

شاعیر مەترسی گەورەی لەسەر كۆمەڵگە هەیە ؟ تا دور بخرێتەوە یان نعمەتێكی بە بەهایە، كە پێیان شادمان بین . لەڕاستیدا ، ئەم 

مەسەلەیە لەرووی ئاكار و سیاسەتەوە گرنگە ، ئەوەش بەوەی )ئەفلاتون( بەهۆی بوونی بەڵگەوە، دژی شیعر و شاعیران فتوادەدات، 

بۆیە لە كتێبی )كۆمار( دا لەپێناو هێنانەدی دادپەروەری، كۆمەڵگەیەكی خەیاڵی نموونەیی دادەنێت و لەسەر شاعیران پەیوەستدەكات 

، كە كار و ڕۆڵی شیعر و شاعیر لەسەر كاریگەری پەروەردە و ئاكار دیاریبكەن، هەروەها لە كۆتایی كتێبی دوەمی كۆماردا دەڵێت« 

منداڵان ئایندەی ئەم وڵاتەن، بۆیە نابێت بە بیستنی چیرۆك و ئەفسانە گومڕا بكرێن، بۆیە ئەوەی بەڕێوە بردنی كۆمەڵگەی لە ئەستۆیە، 

دەبێت چاودێری چیرۆك و داستانی شاعیران بكات«)20( كەواتە لەئەنجامی هەڵسەنگاندن و نرخ بۆدانان لە ڕوانگە كۆمەڵایەتییەكەوە 

، نەك لە نزیك عەقڵیەوە بەمانای شیعر و دیاردەكان بڕیار لەسەر خراپی و بایەخی شیعر دەدات.

 )د(-پێوانەی ئاكاری وئاینی :

لەراستیدا »ئەفلاتون ئەدەب بە پێوانەیەكی ئاكاری دەپێوێت،لەبەرئەوە پێیوایە دەبێت ئەدەب لە چوارچێوەی ئاكاردا  بسوڕێتەوە.«)21( 

سەبارەت بە شاعیرانیش دەڵێت :« شاعیران شیعر ، وەك هونەر وپیشە ) thekhne ( نانوسن، بەڵكو خودا ئیلهامیان پێدەبەخشێت و 

ئەوانیش بەخەڵكی دەگەیەنن،ئەمانیش وەك قەشەی پەرستگاكان وان، چونكە شاعیرانیش پێیانوایە ئیلهام وەرئەگرن و ناتوانن شیعر 

بنوسن ، بۆیە )ئەفلاتون( پێیوایە شیعر زانست نییە، چونكە ناتوانرێت نە بە فێربووون بە دەستبێَت و نە ئەوانی تر فێربكرێن، چونكە 

ئیلهام یەكێكە لە نهێنی خوداكان .«)22(

جگە لەمەش شیعر و هونەر پیشە نییە، چونكە هەریەكە لەمانە خاوەنی ڕێسای خۆیانن، بۆیە ئەفلاتون شیعر و ئەدەب زیاتر لە 

ڕوانگەی ئاكارەوە سەیردەكات.، كەواتە شاعیر، وەك گوێزەرەوە سەیر دەكات و دەبێت ملكەچ بێت بەیاسا و رێساكان . هەروەها بۆیە 

شاعیر ڕەتدەكاتەوە، چونكە لەپێوانەی ئاینی یۆنانی شیعر نانوسن ،  یان پەیوەست نابن بەپێوانەی ئاكاری یۆنانیەوە.

)هـ(-پێوانەی لاساییكردنەوە:

بۆ یەكەم جار لە بەرهەمی ئەفلاتوندا، چەمكی لاساییكردنەوە ، وەك رەگەزێكی گرنگی هەموو هونەرەكان دەركەوت، هەرچەندە 

كەمێك پێشر ئەم بیرۆكە هەبووەو ئەفلاتون خۆی دان بە بوونی ئەم چەمكەدا دەنێت لەپێش خۆیەوە  لە تێڕامانە فەلسەفییەكاندا 

، هەروەكو دەڵێت »هەموو ئەو شتانەی ، كە لە گەردوندا هەن و هاتوونەتە بوون، لەرێگەی سروشتی و لەخۆوە بووەو هونەریش 

بەپێی كات لەم دروستكراوانەوە وێنەیەكی  جزئی لە راستی وەرگرتوەو هەمووشیان لەڕووی كرۆكەوە پەیوەندیان بەیەكەوە هەیە، 

 ، دەوروبەردەكاتەوە  شتەكانی  لاسایی   واتە  بەرهەمدێنێت«)23(،  ڕوخسارەكان  بەڵكو  بەرهەمناهێنێت،  واقیع  هونەرمەند  بەمەش 

ئەدەبیش بەهەمان شێواز و پێوانەیە. 

ئیلهامە و شاعیر لە عەقڵەوە بەرهەمی ناهێنێت، بەڵكو سەرچاوەكەی خواوەندی  پێیوایە شیعر  هەرلەو چوارچێوەیەدا )ئەفلاتون( 

پەتییەو بۆ ئەو مەبەستەش فەیلەسوف لە پلەی یەكەمدایەو شاعیر لەگەل هونەرمەندانیش لە پلەی شەشەمدان.)24(

هەروەها چەمكی ئیلهام لای ئەفلاتون پەیوەستدەبێتەوە بە لاساییكردنەوەوە، چونكە ئیلهام هۆكارێكی ترە كەبڕیار لەسەر سروشتی 

مرۆڤ دەدات، هەروەها )ئەفلاتون( پێیوایە دوو جۆر شێتی هەیە، یەكێكیان ئەنجامی لاوازی مرۆییە، دووەمیان نەخۆشییەكی پیرۆزە، 

دەرون لە داب و نەریت رزگاردەكات، نمونەش بۆ دووەمیان كاهن و شاعیرو عاشق دەهێنێتەوە .)25(

كەواتە دوبارە)ئەفلاتون( وا سەیری شاعیردەكات ، كە گوێزرەوەی شتەكانە، ئیدی ئەوشتانەی لە ئاین ، یان سروشت و دەوروبەربن ، 

بەمەش رۆڵێكی لێكتێگەیشن دەبەخشێتە شاعیر ،كە تەنها توانێوێتی ئەم پێوانە بەكار بهێنێت و ببێتە ناسنامەی شاعیر.

)و( پێوانەی چێژ:

)ئەفلاتون( لەدووتوێی كارو چالاكییە ئەدەبیەكانیەوە  ڕەخنە لەوە دەگرێت ، كە هەست و خۆشییەكان تاكە پێوەری سەرەكی بڕیاردان 

نین لەسەر جۆری ئەدەب، چونكە ئەوەی رەتدەكردەوە، كە مەبەستی سەرەكی ئەدەب خۆشی بەخشین بێت،  هەروەها خۆشی و 

هەستەكان لای منداڵ و لاو و گەورە جیاوازیان هەیە«)26(، بۆیە پێویستە بە پێوەری تر بڕیار لەسەر ئەدەب بدرێت، كە بریتییە لە 

پێوەری )مسداقیەت( و  پێیوایە رای گشتی پێوەری جۆرو كوالێـتی ئەدەبن، لەگەڵ ئەوەی ئەم تێڕوانینەی لەسەردەمی خۆی،و ئەو 

رەخنانەی كە لەدیالۆگی )ئەیۆن(دا لە )هۆمیرۆس(ی گرتوە، بێهیوایی دروستكرد، دواتر بوونە جێگەی بایەخی كتێبەكە.

4- ئەرستۆ

)أ(-پێوانەی عەقڵی :

پێیوایە« مرۆڤ دەتوانێت ژیانێكی خۆش بەسەربەرێت، بەبێ ئەوەی     شایەنی باسە، )ئەرستۆ( لەدووتوێی تێڕوانینی عەقڵیەوە،ـ 

فەلسەفی بێت، بەڵام بەمەرجێك خاوەن ئاكارێكی باش و حیكمەتێكی كارەكی بێت« )27(. لەڕاستیدا ئەمەش وایكردبوو ، كە  ئاسۆیی 

و لۆژیكیانە بیری دەكردەوە و پێیوابوو هیچ شتێك لەدەرەوەی یاساو ڕێساوە نییە، بۆیە پێویستە لەپێناو یاساو ڕێساو ڕەخنەو ناسینی 

بەرهەمی  وەك   ، مرۆڤی  عەقڵی  چیژو  هێزی  بەرهەمی  بوو  كەس  »یەكەم  هەروەها  دیاریبكرێت،  پێوانەیەك  شاعیراندا  بەرهەمی 

سروشت، خستە ژێر یاسای گشتیەوەو بەرهەمی ) پیۆتیكا( و )ریۆتیكا( ی لەبارەی شیعرو گوتارو ڕەخنەوە بەرهەمهێنا«)28(.

بەمانایەكی تر )ئەرستۆ( عەقڵی كردبووە پێوەری سەرەكی بڕیاردان لەسەر دەقی شیعری لە ڕوانگەی جۆرایەتی  شیعرەكەوە ، بۆیە 

گوێی بە پێوانەكانی ئەفلاتون نەدەدا.

 )ب(- پێوانەی تیۆری :

شیعر  واتە هونەری   ، ئەدەب  لەسەر  تیۆری  نوسینی  لە  بریتیە  ئەوەی  لەبەر  شیعر(دا  ) هونەری  كتێبی  لە  »ئەرستۆ  باسە  شایانی 

لێكۆڵینەوەیە لە جۆرەكانی ئەدەب و  شیعری داستانی وشانۆیی و ویژدانی«)29( ئەمەش هەمان ئەو پۆلێنكردنەیە ، كە ئەفلاتون لە 

دیالۆگەكانیاندا باسیكردوون، بەڵام )ئەرستۆ( بەرێگەیەكی جیاواز لە مامۆستاكەی لێیدواوەو بۆ ئەو مەبەستەش  سێ بەشی یەكەمی 

تایبەتكردوە بە لاساییكردنەوەوە چوارەم و پێنجەمیش  تایبەتە بەبنچینەی هونەری شیعرو گەشەكردنی و باسكردن لەجیاوازی نێوان 

جۆری  شیعرە، هەروەها بەشی شەشەمیش باسكردنە لە بابەتی وتار ، كە تراژیدیایە، هەر لە سروشتی تراژیدیاو ئەو بەشانەی كە لێی 

پێكهاتون، لەوانە چنین،چیرۆك، كەسایەتی، زمان،بیر، دیمەن، ئاوازو گۆرانی. لەبەش حەوتەمدا زمانی شیعر بەلای  )ئەرستۆ(وە هەمان 

زمانی ئاخاوتنی خەڵكی نیە، بەڵكو شاعیر دەبێت خاوەنی زمانێكی تایبەت بێت و زمانەكەی روون بێت ، نابێت زمانەكەی زۆر نامۆ و 

داخراوبێت، هەروەها شاعیر نابێت بەزمانی خۆی بدوێ  ، چونكە ئەگەر وایكرد نابێتە لاساییكەرەوەی كەسانی تر،كەواتە خودی شاعیر 

لە هۆنراوە نوسیندا دەبێت فەرامۆش بكرێت. هەروەها لەبەشی هەشتەمدا باس لە یەكیەتی و یەك پارچەیی چیرۆك دەكات، لەبەشی 

نۆیەمدا جیاوازی لەنێوان شیعرو  مێژوو دەكات،و شیعر بە فەلسەفی ترو سەرەنجڕاكێشر لە مێژوو دەزانێت، دواتر باس لە چیرۆكی 

سادەو لێكدراو دەكات. هەرلەبەر ئەمەشە كە  ئەرستۆ لەم كتێبەدا بەشێوەوەیەكی تیۆری باسی لە ئەدەب كردووە.

)ئەرستۆ( لە كتێبی هونەری شیعردا  بەتەنها باسی لە بەرهەمی یەك شاعیر نەكردوە ، بەڵكو هەربەشە و باس لە شاعیرێك، یان بابەتێك 

دەكات .

هەروەها )ئەرستۆ( لە كتێبی )هونەری گوتار( دا باسی لەهەندێك مەسەلەی تایبەت بەڕەخنە كردووە و هەروەها یاسا و لەم كتێبەدا 

یاسا و بنچینەی هونەری گوتاریشی داناوە و لە بابەتی ڕەوانبێژیشدا، كارێكی وردی لەسەر كردوەو هەوڵیداوە هونەرەكان لە سروشت 

و دەوروبەری سروشتی مرۆڤەوە هەڵێنجێنێت.

)ج( پێوانەی لاساییكردنەوە :

 لەبەرئەوەی »ئەرستۆ جەخت لەسەر ئەوە دەكاتەوە، كە دەركەوتن و سەرهەڵدانی شیعر دوو هۆكاری سروشتی هەیە ، یەكێكیان 

لەم  هەروەكو   )Rythmus( قافیەوە  و  كێش  بە  مرۆڤە  پێوەندی سروشتی  تریان  ئەوی  و   )  Mimysis( لاساییكردنەوەیە  غەریزەی 

بارەیەوە دەڵێت لاساییكردنەوە لەو غەریزانەیە، كە لەمنداڵیدا لەمرۆڤدا لەلوتكەی دەسەڵاتدایە ، بەڵام ئەوەی مایەی جیاكردنەوەی 

مرۆڤە لە ئاژەڵ ئەوەیە، كە مرۆڤ زیاتر لە هەموان لاساییدەكاتەوە، هەربەهۆی ئەم لاساییكردنەوەیەیە، كە فێربوون دەستپێدەكات، 

هەربۆیە لە منداڵیەوە حەزی لاساییكردنەوەی هەیە«)30(، هەروەها دەڵێت شاعیر ، وەك هونەرمەند كاری لاساییكردنەوە و لێكچوونە 

و لەسەری پێویستە ، كە شتەكان لەسەر یەكێ لەم سێ رووە لاسایی بكاتەوە : 

 ) یان ئەوەی ، كە بووە و هەیە ، یان ئەوەی كە دەوترێ و دەبیرێت، یان ئەوەی ، كە دەبێت ببێت، ئەم لاساییكردنەوەش دەبێت بە 

زمان بخرێتەڕوو،  لەم حاڵەتەشدا خواسن و خوازە بەكاردەهێرێت (لە ڕاستیدا گەورەیی شاعیر لەوەدایە، كە بتوانێت لەم لاساییی و 

چاولێگەرییەدا توانا و كارامەیی)مهارە( خۆی بخاتەڕوو. 

ئەمە جگەلەوەی )ئەرستۆ(پێیوایە لاساییكردنەوە كرۆكی شیعرە، چونكە تراژیدیا لاساییكردنەوەوەی كارێكی گەورەو بەرزە.)31(

پرەنسیپ ئەمەی  نەگۆڕە، بەڵام ئەرستۆش وەك  باسە، هەموو هونەرێك لاساییكردنەوەیە ئەمەش لای ئەفلاتون راستییەكی  شایانی 

پشتڕاستكردوەتەوە، چونكە هەموو هونەرو مۆسیقاو.....تاد، لەراستیدا وێنەیەكی جیاوازی لاساییكردنەوەیە ئەو كەسایەتی و روداو 

هەڵوێستانەی كە وێنەدەگیرێن، وا لەبینەر بكەن، كە وەك واقیع وان،  بۆیە شاعیر لاساییدەكاتەوە وەك ئەوەی هەیە، یان دەیەوێت 

ببێت، یان دەشێت ببێت.  واتە شاعیر وێنەی رابردو، یان رانەبردو یان نمونە یان وێنای ئەوانی دی بۆ ئێستا، یان رابردوو دەخاتەڕوو .

كەواتە شاعیر یەكەم هۆكاری شیعر نوسینی لاساییكردنەوەیە ، دواتر كارامەیی خۆیی و رەنگدانەوەی ئەم كارامەییەی توانیویەێتی 

پەرچەكردار  بۆیە  وكارهەیە  ، هۆكار  یەكەمدا  قۆناغی  لە  ئەرستۆ  »شاعیر لای  كەواتە  بدات.  پیشان  لەچوارچێوەی لاساییكردنەوەدا 

، كەتەنها كاری گوێزانەوە بێت  لەوە گەورەتر بێت  ، بەڵام دەبێت شاعیر  دروست دەبێت،  ئەمەش شتێكی سروشتیە لای ئەرستۆ 

، لە شاعیرەكە بەلاوە گرنگرە بۆیە شاعیر لەڕێگەی بەرهەمەوە  هەروەكو لای ئەفلاتون بەدی دەكرێت، كەواتە ئەرستۆ بەرهەمی 

هەڵدەسەنگێنێت«)32(.

)د(-پێوانەی دەروونی :

بێت،  دەقدا  لە وەرگرتنی  ئیستاتیكا  یان چەمكی  فەلسەفەی وەرگر،  بە  گرنگی  یەكەم كەسیشە  لە هونەری شیعرەكەیدا  )ئەرستۆ( 

هەروەها)ئەرستۆ( لەرووی سایكۆلۆژیەوە زۆر لە شیعر ورد بووەتەوە، هەر لەبەر ئەمەش دژی بۆچوونی مامۆستاكەی وەستایەوەو 

دروستبكات،  خوێنەردا  لە  گۆڕانكاری  نوێكردنەوەوەو  دەتوانێت  چونكە  هەیە،  گرنگی  رۆڵێكی  سایكۆلۆژی  گۆڕانی  شاعیر  »پێیوایە 

هەربۆیە پاككردنەوە سیمای یەكەمی خوێنەرەو وەك بالكۆنێكە لەرێگەی كرانەوەو دەرونفراوانییەوە ئارامی دەبەخشێت. واتە كرۆكی 

پاككردنەوە، گەیشتنە بە كۆنرۆڵكردنی تەواوی ترس، بەڵام هەرچی كرۆكی پرۆسەی وەرگرتنە، لەخۆگری بەشداری كارای خوێنەرە«)33(.

گومانی تێدانیە ، بوونییەتی شیعر بەكارەكی و ئیستاتیكی لەرێگەی خوێنەرەوە تەواودەبێت، چونكە خوێنەر رۆحێكی تری شیعرە، 

ئەگەر خوێنەریش نەبێت، شیعر لە هیچ كات و شوێنێكدا كۆچ ناكات.خوێنەر لای )ئەرستۆ( كەسێكی خاوەن كەسیەتی كارایە، بەڵام 

لای )ئەفلاتون(، كەسیكی لاوازو كەم ئەزمونە، چ وەك ئیستاتیكا ، چ وەك مەعریفە.

هۆكاری لەدایكبووونی شیعر لەبەردوو هۆكارە: 

»یەكەم: مرۆڤ بەسروشتی حاڵ حەزی لە لاساییكردنەوەیە.

دووەم: مرۆڤایەتی بەهرەیەكە لە هەستكردن بە ریتم وئاواز«)34(

، )ئەرستۆ( پێوایە جیاوازییە شاراوەكانی كەسایەتی مرۆڤ، رێڕەوی ئەم دووجۆرە شیعرە دیاریدەكەن كەبریتین لە   لەو رووەشەوە 

عەقڵە جدییەكان، كە لاسایی كارە باڵاكانی پیاوە باڵاكان دەكەنەوە، وەك شیعری داستانی و تراژیدیا، بەڵام  عەقڵە خراپەكان، لاساییی 

رووداوی نزم دەكەنەوە، وەك شیعری كۆمیدیا.

 ئامانجیشی پاكردنەوەی دەروونە، لەرێگەی ترس و بەزەییەوە، كەواتە لای )ئەرستۆ( شیعر ئامانجێكی دیاریكراوی سەرەكی هەیە ، 

كە كاریگەری لەسەر دەروون دروست دەكات. وەك دەبینین  ئەم روانینەی ئەرستۆش لەپێناوی  ئەوەدایە ، كە كەسی باش و بەسوود 

بۆكۆمەڵگە بەرهەم بێنێت، هەروەها دەیەوێت مرۆڤەكان لەڕێگەی شیعرەوە گرفتە دەرونیەكان بڕەوێنیتەوە.

 )هـ(-پێوانەی ئاكاری:

شایان باسە، )ئەرستۆ( لە دووتۆیی كارو تێڕوانینە ئەدەبیەكانییەوە ، هەندێك رێنمایی و ئامۆژگاری بۆ شاعیرانی تراژیدی دەخاتەروو، 

بۆنموونە دەڵێت« لەسەر شاعیرە پاش نوسینی شیعرەكەی، چەندێك بتوانێت لەشیعرەكەی رابمێنێت، تاوەكو كەموكوڕییەكانی چاك 

بكات، ئەگەر شاعیران هەست بەشتێك بكەن، دەتوانن دەریببڕن، هەروەها ئەوەی هەست بەخەمۆكی بكات، دەتوانێت بەراستگۆیی 

دەریببڕێت وبیگوازێتەوە بۆ بینەر، بۆیە شیعر  یان لە توانایەكی سروشتییەوە سەرچاوەی گرتووە، یان لەدووچاربوونی بە شێتیەوەیە. 

شێتییەكەی  لە  ناتوانێت  شێتبوون هەرگیز  بەڵام  ترەوە،  كەسایەتییەكی  دەچێتە  و  دەردەچێت  كەسایەتییەكەوە  لە  توانست  كەواتە 

دەربچێت. 

كەواتە لای ئەرستۆ شاعیربەرپرسەو دەبێت رەچاوی بەرپرسیارێتی بكات. لەهەمان كاتیشدا  دەیخاتە بەردەم بەرپرسیارێتی ئاكارییەوە 

و دەبێت لەم پێوانەیەشەوە شیعر بۆ خوێنەرەكانی بنوسێت. كەواتە شاعیر دەبێت رەچاوی پێوەرە ئاكارییەكان بكات و خوێنەرانی 

پەیوەست بە كۆمەڵگەكەیان  یان چالاك و بەرپرس دروست بكات.

بەشی دووەم :

پێوانەڕەخنەییەكان لە ئەدەبی  رۆمانیدا

1-سیسرۆ

 )أ(-پێوانەی رەوانبێژی :

مەبەست لە پێوانەی رەوانبێژی ئەوەیە كە هونەرەكانی رەوانبێژی بكرێنە بنەما بۆ پێوانە ڕەخنەییەكان ولەو سۆنگەیەوە دەقی ئەدەبی 

پێ هەڵسەنگێرێت، لەوڕووەشەوە »سیسرۆ لە كتێبی                    )بروتوسBrutus( مێژویەكی كورتی لە بارەی هونەری ڕەوانبێژی 

لەگەڵ لێكدانەوەی كورتی سەبك و شێوازی شاعیرانی ڕۆم  خستوەتەڕوو، نامەی) وتاربێژ De oratore( ی سیسرۆ، شاكاری هونەری 

ڕەوانبێژی ڕۆمییەكانە »)35(.

وەك دەبینین ، لەم نامەیەدا )سیسرۆ( ئەوە دەخاتەڕوو، كە ڕەوانبێژی بەهرەیەكە، بەدەستهێراو و داماڵراو نییە، لەبەرامبەر ئەمەدا 

ناتوانرێت بەهۆی هونەری گوتارەوە فێربین ، ئەگەر كەسێك بەهرەمەند بێت لەم بەهرە سروشتیی وخۆڕسكە، بە ڕاهێنان و پڕاكتیزەكردن 

لە هونەری گوتاردا، دەتوانێت لە ڕەوانبێژیدا شتێكی باش بەدەستبهێنێت و ببێ  بە لوتكەی سەدەكان .

بێگومان، هەرلەبەرئەمەشە)سیسرۆ( دەڵێت«ئامانجی وتاربێژ زیاتر وروژاندنە، بەڵام حەكیم و فەیلەسوف جگە لە بڕواپێهێنان، هیچی 

تر نییە، بۆیە هەریەكە لە زانست و وتار، خاوەن شێوازی خستنەڕووی تایبەت بە خۆیانن و )سیسرۆ( كورتەیەكی لەسەر هەریەكەیان 

باسكردوە«)36(. كەواتە )سیسرۆ( پێیوایە نوسەر دەبێت بەهرەی كۆمەڵایەتی هەبێت ، تاكو بتوانێت بنەماكانی ئەدەبەكەی بەرجەستە 

بكات ، واتە توانستی زمانی و هەڵبژاردنی وشەی بەهێز بێت ، لێرەشەوە مانا و روئیای گرنگ دەداتە كۆمەڵگە.

)ب(-پێوانەی كۆمەڵایەتی :

دەربارەی هێزی شاعیر ڕای )سیسرۆ( لە ڕای سۆكرات و ئەفلاتون دەچێت، چونكە بەمەسەلەی ئیلهامی شیعر ڕازیە، هەروەكو لەم 

بارەوە دەڵێت« وەك ئەوەی لە بازرگان و زانایان بیستومە، تەواوی هونەرەكان لە ڕێگەی فێربوون و خوێندنەوە و ڕاهێنانەوە دەتوانرێت 

فێرببین، بەڵام شاعیر هەموو شتێكی خۆی وەرگیراوی فیرەت و سروشت و زەوق و گەشەی خۆیەتی، كە مایەی تایبەتمەندی ئەوە  

لەگەڵ ئەوەشدا هێزی گیانی و ڕەبانی ئەوە ، كە ئیلهام بەو دەبەخشێت »)37( ، كەواتە هەڵسەنگاندنی شاعیر لای )سیسرۆ( لەژێر 

كاریگەری پەیوەندییەكۆمەڵایەتییەكانە ،  یان كەوتووتە ژێر كاریگەری قسەكەرانی دی و بڕیار لەسەر شیعری شاعیر دەدەن، ئەمەش 

پێوانەی كۆمەلایەتی بەكارهێناوە. 

2- هـــــۆراس )65پ.ز(:

)هۆراس( بە سەرەتایەكی نوێی ڕەخنەی ئەدەبی دادەنرێت، ئەوەی )سیسرۆن( لە وتاردا كردی، هۆراس لە شیعردا كردی . )هۆراس( 

نمونەی  هونەری كلاسیكی گێڕایەوە بۆ بیری خەڵكی، بەوەی لاسایی شیعری كۆن بكەنەوە، بەیەكێك لە شاعیرە كۆنەكان دادەنرێت، 

كە كاریگەرێكی زۆری لەسەر گەشەی بیری ڕەخنەگرە رۆمانییەكان هەبووە، لەمەشدا دەسكەوتێكی گرنگەی بەدەستهێناوەو بە نەمری 

لە نەوەكانی دواتر ماوەتەوە.

)أ(-  پێوانەی عەقڵی :

لەنامەیەكی تردا ، كە دوانە)قسەكردنە( لەگەڵ كوڕانی پیزۆن)Epistula ad pisones( دا شاعیر بە ئاوازێكی دڵكەش و جوان بۆ ئەو 

گەنجانەی، كە دەیانەوێت ببنە شاعیرو شیعر بنوسن و لەبارەی هونەری شیعرەوە دیالۆگ بكەن، لەم نامەیەدا ، كە )هونەری شیعر 

Ars poetica(ی پێدەڵێن، شاعیر بیروڕای خۆی لەسەر شیعرو شاعیر دەخاتەروو، كەتێیدا توندی و كەم ئەزموونی بێژەرە كۆنەكان 

بەوردی دەخاتە بەر ڕەخنەو بنچینەو یاسا بۆ شیعر بە گشتی و شیعری دراماتیكی بەتایبەتی دەخاتەروو، ئەو رێنماییەش دەخاتەروو، 

بەرهەمی  گەشەی  سەرەتاو  لۆژیك  و  عەقڵ  ئەگەر  دەڵێت«  هەروەكو  بێت،  حاكم  دەبێت  لۆژیك  و  عەقڵ  هونەردا  شیعرو  لە  كە 

شاعیر نەبێت، هەرگیز ئەو بەرهەمە جوان و پەسەند نییە، جگەلەمەش دەبێت سادەیی و یەكیەتی بابەت هەبێت،ئەگەرنا ناتوانێت 

بەرهەمێكی باش بێت«)38(.

)ب( پێوانەی كۆمەڵایەتی :

سەرقاڵی  پێیوایە  هەیەو  شاعیرەكان  نەهێنانی  بەكار  عەقڵ  بە  بڕوای  )هۆراس(  دەبینین   ڕەخنەییەكانییەوە  بۆچوونە  لەدیدو 

لاساییكردنەوەیەكی چاولێكەرین ، بۆیە پەیوەستیان دەكات بەوەی كە دەبێت عەقڵ بكەنە بنەمایەك بۆ شیعرەكانیان وئەو وشانە 

لەخۆی دوربخاتەوە، كەجوانییان نییە، هەتا ئەگەر لە زماندا ناوداربن و بەزەحمەت خۆتیان لێ رزگار بكەیت«)39(، هەروەها خۆی 

لەو دەستەواژە جوانانەش بەدوربگرێت، كە نووسەرە گەورەكانی پێشوو بەكاریانهێناوە.

 كەواتە، شاعیر لەسەرەتادا شیعر بەهۆكاری  جوانی زانیوە، بەڵام دوواتر بەهۆی ئەوەی نەیتوانیوە خەڵكی بەگشتی ڕازی بكات ، ڕای 

گۆڕیوە وئارەزووی  شیعر  نووسینی نەماوە. بەمانایەكی تر پێوانەكۆمەڵایەتییەكان هۆكار بووە بۆ دووركەوتنەوە لە شیعرەكەی، كە 

خۆی حەزی لێبووە. 

هەر بۆیە شاعیری ناچاركردووە پەیوەست بێت بەمەرجە كۆمەڵایەتیەكانەوە ، ئەوەش بەوەی دەبێت زمانی شاعیر  ساف و بێگرێ بێت، 

وەك دەرچوونی ئاو لە ناو بۆری پاكدا، بۆئەوەی زمانی لاتینی راستبكاتەوە و شێوازو وشەی رازاوەی زیاد لە پێویست بەكاربهێنێت و 

خۆی دوربخاتەوە لە وشەی توندو ئەوانەی هێز كەمدەكەنەوە، لەوانەشە ئەمە ئاسان بێت، بەڵام بۆ شاعیر كارێكی گرانە، بۆیە دووبارە 

داوای لێبوردن لە نوسینی شیعر دەكاتەوە، ئەمەش بۆ شاعیرانی نوێ بەجێدەهێڵیت، و بەرەو فەلسەفەی شیعر دەڕوات.

پێیوایە   دواتریش  پێشوو،  ڕەخنەگرەكانی  وەك  بەڵام  پێشكەشناكات،  دیاركراو  ئامۆژگارییەكی  تەنها  شیعردا،  هونەری  لە  »)هۆراس( 

هۆراس  بەمەش  بێت«)40(،  رابردو  رێكخستنێكی  وردو  لێكۆڵینەوەیەكی  خوێندنەوەو  ئاگاداری  مرۆڤ   لای  سروشتی  ئامادەكاری 

ئیلهام و  لەنێوان  تر  بەمانایەكی  یان  لێكۆڵینەوە،  ئامادەباشی سروشتی و  یەكەم لەسەر  بەپلەی  لە شیعردا  وایدەبینێت، سەركەوتن 

پیشەدایە.

هەرلەو ڕووەوە،)هۆراس(لە نامەیەكی شیعری تردا )Epistula ، 2 11( لەگەڵ ) جولیوس فلورس ad jubium florum( بە ئاوازێكی  

گاڵتەئامێز، قسە لەسەر شاعیرانی كەم مایە دەكات. واتە باس لەو شاعیرانە دەكات، كە خۆیان بەگەورە دەزانن و لەم بارەوە دەڵێت 

» شاعیرانێك ، كە شیعری خراپ دەنووسن و دڵیان بەوە خۆشە، كە شتێك دەنووسن و خۆیان بە نوسەر دەزانن، تەنانەت خۆیان بە 

گەورە و بەڕێز دەزانن، تەنانەت دڵیان بەوە دەحەوێتەوە، كە بەرهەم و ئەنجامی بیری خۆیان، لە هی خەڵكی تر بەرز ڕادەگرن ».)41(  

وەك دەبینین، لێرەوە )هۆراس( پێوانەی كۆمەلایەتی دەكاتە بنەمای هەڵسەنگاندن، چونكە ئەم هەڵسوكەوتە لە ڕووی كۆمەڵایەتییەوە 

، نەك بەرهەمەكانیان  پێوانە قسەی لەسەر كردەی شاعیرێتی شاعیرەكان كردووە  لەناو گەلی رۆمانیادا نەنگی بوو، بۆیە بەهەمان 

لەئەنجامی زیادە ڕەویی شاعیر لە هەڵسوكەوت و داب و نەریتە كۆمەڵایەتیەكان ، باشر بوو نوسەرێكی بێ هونەر بوومایە و عەیبەی 

كاری خۆم نەدیتایەو وەك ئەوان بوومایە، »تاوەكو لە تێگەیشن و مێژووی دروست سودمەندبم، وخۆم بگەیەنمە پلەی نوسەری زەبوون 

)42(.«

لەراستیدا ، ئەمە نیشانەی ئەوەیە كە )هۆراس( پەیامێكی مانایی و گاڵتە ئامێز نانوسێت ، بەڵكو سەرقاڵی ئەوەیە گاڵتە بە شاعیر و 

نوسەرانی بێهونەر بكات، لەبەرئەمەش بیروباوەڕی بەسەر سێ بەشدادابەشبكرێت :

1- شیعر هونەرێكی پاك و جدیە، نەك هۆكاری خۆشی بێت لە كۆبوونەوەكاندا .

2- بەهەمان هۆكاریش شیعر هونەرێكی گرفتدارەو توانست و لێهاتوویی تێدایە و بە ئاسانی بەدەستنایات .

3-كەسێك بیەوێت سەرقاڵی شیعربێت ، تاكە ڕێگەی دروست، شوێنكەوتنی لاساییكردنەوەی یۆنانییە كۆنەكانە«)43( .

ئەنجام:

لەئەنجامی ئەم لێكۆڵینەوەیە، دەگەینە ئەوەی كە:

1.ئەو پێوانانەی ، كەلە ئەدەبی یۆنانی دا دانراون، پێوانەی فەلسەفی و ڕەخنەیین. 

2. پێوانەكان بوونەتە بنەمایەكی سەرەكی  بۆ هێزی دەق.

3. پێوانە رەخنەییەكانی ئەدەبی رۆمانی ، كاریگەری راستەوخۆی پێوانە ڕەخنەییەكانی ئەدەبی یۆنانی لەسەرە.

4. لەئەدەبی رۆمانیدا ) هۆراس( بۆچوونی  جیاواز ترە لەو پێوانانەی كە شیتەڵكراون.

5. پێوانە رەخنەییەكان هۆكاری سەرەكی دیاریكردنی )دەق(ە بەپێی رێبازەكان.

6. بەگشتی پێوانە رەخنەییەكان لەنوسەرەوە دەگوزارێتەوە بۆ دەق. 

7. پێوانەكان كاریگەری دەوروبەری خۆیان لەسەرە بۆ بڕیاردان لەسەر دەقەكە.

پوختە

سۆنگەی  لە  ئەمەش  رەخنەگرتن،  بنەماكانی  رەخنەودیاریكردنی  گرنگی  بنچینەیەكی  بنەماو  بۆتە  كلاسیكی،  ڕەخنەی  لەئەمڕۆدا 

زانستی  بنەمایەكی  بوونەتە  بۆچونەكانیان  گرتووەو  سەرچاوەی  ئەرستۆوە  و  ئەفلاتون  و  وسۆكرات  ئەرستۆڤانس  بۆچوونەكانی 

بۆدیاریكردنی بنەماكانی شیعر و پێوانە ڕەخنەییەكان، لەم لێكۆڵینەوەیەدا هەوڵدراوە ئەو پێوانە رەخنەیانە دیاریبكرێت، كە لەئەدەبی 

یۆنانی و رۆمانیدا هەیە، تاوەكو پێوانەكانیان ببنە بنەمایەكی سەرەكی كاركردن لەدەقە ئەدەبییەكاندا، لێرەوە رەوتێكی رەٍخنەی بەهێز 

بۆدەقی ئەدەبی بونیاد دەنرێت . 

و  چارەنووس  بۆیە   ، بریاردانن  پێوانەی  تریشەوە  لەلایەكی  هەڵسەنگاندنن،  هۆكاری  لەلایەك   پێوەرانە  و  پێوانە  ئەم  جگەلەمەش 

لاساییكردنەوەی دەق لەڕێگەی ئەم پێوانانەوە دەبێت.

معاير النقدیة في الادب الكلاسيكي القديم

) اليونان و الرومان أنموذجاً (

ملخص البحث

آراء  في  جذوره  المفهوم  لهذا  وان  مبادئه،  تحديد  وعملية  النقد  من  جوهرية  وجزء  اساساً  الكلاسيكي  النقد  يعد   ، الراهن  الوقت  في 

ارسطوفانس وسوقراط و افلاطون وأرسطو،والتي اصبحت اصولاً لفن الشعر، ومعاير للنقد الادبي ، تهدف هذه الدراسة الى تقصي تلك 

المعاير النقدية التي لها اثر في الادب اليوناني و الروماني والتي يمكن أن تكون مبادىء منهجية قابلة للتطبيق على النصوص الادبية وأن 

هذا الاتجاه يكتسب زخماً متزايداً في ميدان النقد الادبي . 

أضف الى ماسبق ، أن هذه المعاير والمقاييس ليست لتقييم النصوص فحسب ، بل ولاصدار القرارات بشأن مصرها أو انتحالها وتقليدها.

Criteria of Criticism in Old Traditional Literature

)The Greek and Roman as an Example(

Abstract

              Nowadays,  classic criticism is a basic and essential part of criticism and identifying the principles of 

criticism. This notion is originally detected in the views of Aristotle, Socrates, and Plato, which have become the 

scientific fundamentals of poetry and the criteria of criticism.

 This study is an attempt to identify such criteria of criticism found in Greek and Roman literature that can be the 

main principles to be methodologically applied on literary texts in spite of the fact that they are classic principles.

 Additionally, these criteria and standards are not only used for evaluation but also for making decisions whether 

on the destiny of a text or its simulation.

